
ch.ch - il portal electronic da la Svizra

M |l portal svizzer ch.ch (ni er svizra.ch)
e la pagina d'access naziunala da la
Svizra. Ella é I'entrada centrala tar las
infurmaziuns d’internet da la Confede-
raziun, dals chantuns e da las vi-
schnancas, e quai per tudestg, franzos,
talian, rumantsch ed englais. Il portal
svizzer exista dapi 'onn 2002 ed ¢ in'ovra
communabla dals trais stgalims statals.
Cuntrari a las paginas uffizialas sco ad-
min.ch, gr.ch
ni las paginas
uffiziala da
vischnanca
ne ch.ch
betg structu-
ra tenor las
purschidas dal maun public, mabain te-
nor ils basegns da las burgaisas e dals bur-
gais. La pagina ¢ dividida en ils quatter te-
mas ‘Persunas privatas’, ‘Interpresas’, ‘Au-
toritads’ e ‘Davart la Svizra’. Mintga tema-
tica cumpiglia mintgamai texts infurma-
tivs ed ina rimnada da links tar uffizis e
posts da consultaziun.

Persunas privatas

En la rubrica ‘Infurmaziuns praticas’ pre-
schenta ch.ch ina retscha da links utils als
servetschs ils pli appreziads da la vita dal
mintgadi: cudesch da telefon, infurma-
ziun da traffic, charta meteorologica,
chattar ina media u in medi, ina lavur, in
urari da la viafier, calcular online la taglia
ed anc dapli.

Las ‘Chaussas persunalas’ cumpiglian

ch.ch - survista
dal cuntegn

Persunas privatas

— Infurmaziuns praticas

— Chaussas persunalas

— Sanadad e fatgs socials

— Furmaziun e perscrutaziun
— Lavur

— Cultura e medias

— Ambient e construir

— Mobilitad

— Segirezza

— Stadi e dretg

Interpresas

— Fundar

— Manar

— Midar e smetter 'activitad

Autoritads

— Autoritads en Svizra

— Autoritads svizras a 'exteriur
— Organisaziuns internaziunalas

Davart la Svizra

— Fanestra dals chantuns

— Svizra multimediala

— Fatgs e cifras

— Svizras e Svizzers a I'exteriur
— Estras ed esters en Svizra

— Promoziun Svizra

— Turissem en Svizra

La pagina iniziala dal portal svizzer.

tematicas sco permissiuns da dimora, sta-
di civil, abitar e midar chasa, assicuranzas
u animals. Sut ‘Sanadad e fatgs socials’
vegnan preschentads 'AVS/AL cassas da
malsauns e temas sco impediments, pre-
venziun u dependenza da drogas.

La secziun ‘Furmaziun e perscruta-
ziun’ porscha infurmaziuns davart tut ils
stgalims da scola: scola preliminara, temp
da scola obligatoric, stgalim secundar II
ed universitad, ma er davart stipendis, la
furmaziun professiunala e la furmaziun
supplementara. La rubrica ‘Lavur’ tracta
ils aspects lavurantas e lavurants, dischoc-
cupaziun, conflicts da lavur, independen-
za professiunala e pensiun.

Sut ‘Cultura e medias’ vegnan pre-
schentadas instituziuns culturalas, la pro-
moziun da cultura, archivs e bibliotecas.
Plinavant cumpiglia quest sutchapitel in-
furmaziuns e tips concernent medias, te-
lecommunicaziun ed il diever segir da
Iinternet.

La rubrica ‘Ambient e construir’ tema-
tisescha aria e clima, energia, rument ed
aspects dal construir sco permissiuns, la
planisaziun dal territori ed il register fun-
sil. 1l chapitel ‘Mobilitad’ cumpiglia la
viafier ed il traffic public, il traffic moto-
risi e betg motorisa sco er il traffic aviatic.

Sut ‘Segirezza’ datti infurmaziuns da-
vart 'armada, il servetsch civil, il provedi-
ment, la protecziun civila, la polizia ed ils
pumpiers. La secziun ‘Stadi e dretg’ cun-
tegna temas sco democrazia, egualitad
tranter dunna ed um, rassissem, taglias,
dazis, register penal u post da mediaziun.
1l suandant exempel d’in text infurmativ
tracta il tema «Uffants ed internet». En-
tant han blers uffants access a 'internet
sur il computer da famiglia ed en scola. La
navigaziun en l'internet cuntegna ristgas,
cunter las qualas ils geniturs ed ils uffants
pon prevegnir. Software che filtrescha

lls chantuns da la Svizra sa preschentan.

tschertas paginas d’internet pussibilite-
scha da definir glistas negativas e positivas
cun paginas scumandadas e permessas. I
po er vegnir fix tge software ci'in uffant
dastga duvrar per ina tscherta durada. Per
sa proteger cunter abus duessan vegnir
resguardads ils suandants tips da segirez-
za: mai communitgar datas (num, adres-
sa, fotografia) en chats ed en forums; betg
dar resposta a contribuziuns ed ad e-mails
dubius, malonests, smanatschants u pro-
vocants en forums; avair precauziun, sche

persunas estras offreschan regals u daners;
communitgar experientschas curiusas e
dischagreablasals geniturs u ad autras per-
sunas da confidenza; betg fixar appunta-
ments cun persunas ch'ins ha emprendi
d’enconuscher en linternet senza infur-
mar avant ils geniturs u amis.

Interpresas ed autoritads

In'entira retscha d’instituziuns privatas e
semipublicas sustegna interprendidras ed
interprendiders tar lur lavur. Ellas por-
schan sustegn finanzial, coaching, agid en
connex cun la tschertga da chapital da
ristga u intermediaziun da contacts. 1l
maun public procura en emprima lingia
per bunas cundiziuns da basa (leschas e
sistems da taglia). Las infurmaziuns sut il
tema ‘Interpresas’ &n structuradas tenor
las rubricas ‘Fundar’, ‘Manar’, ‘Midar e
smetter l'activitad’.

Tar il ‘Fundar’ saudan aspects sco pro-
moziun ed agid, la tscherna da la furma
giuridica, il register da commerzi, enga-
schar persunal u proteger ideas. La rubri-
ca ‘Manar’ tracta permissiuns, taglias e da-
zis, lavurantas e lavurants e segirezza. Sut
‘Midar e smetter l'activitad’ vegnan tema-

tisadas las restructuraziuns e la dissolu-
ziun d’interpresas.

Il tema ‘Autoritads’ ¢ il portal tar tut ils
uffizis federals e chantunals e tar las admi-
nistraziuns communalas, ma er tar auto-
ritads svizras a l'exteriur. Plinavant vegnan
preschentadas]’organisaziun politicadala
Svizra e differentas organisaziuns interna-
ziunalas (ONU, Uniun europeica ed au-
tras). Medemamain cumpiglia ch.ch in
portal da plazzas dal maun public, in re-
gister da las autoritads, infurmaziuns da-

ha gia oz ina posiziun speziala e las qua-
las giaudan ina gronda acceptanza poli-
tica a l'intern. Quai én: pasch e segirez-
za, cooperaziun da svilup ed agid uma-
nitar, protecziun da 'ambient, dretg in-
ternaziunal, economia e fatgs socials.

Davart la Svizra

Qua pon ins emprender ad enconuscher
ils singuls chantuns, lur istorgia, lur cul-
tura e lur atgnadads cun agid dals purtrets
en la ‘Fanestra dals chantuns’. La ‘Svizra
multimediala’ cuntegna surpraisas audio-
visualas: ‘La Svizra en 3D’, ‘La Svizra per
Pureglia’, ‘La Svizra per l'egl’ e ‘Cartas po-
stalas electronicas’. ‘Fatgs e cifras’ pre-
schenta la situaziun geografica da la Sviz-
ra ed infurmaziuns da basa davart la fur-
ma dal stadi.

La rubrica ‘Svizras e Svizzers a I'exte-
riur’ cuntegna infurmaziuns da dretg e
posts da consultaziun, in guid per ils
Svizzers a exteriur ed infurmaziuns sin
viadi. ‘Estras ed esters en Svizra pre-
schenta las cundiziuns da lavurar, da vi-
ver e d’asil en Svizra e cuntegna infurma-
ziuns davart ils temas integraziuns e re-
turn en il pajais natal.

La ‘Promoziun svizra' preschenta orga-
nisaziuns che stattan en il servetsch da
Pinfurmaziun publica sco Preschientscha
Svizra, Pro Helvetia u swissinfo. E “Turis-
sem Svizra preschenta organisaziuns tu-
risticas sco er pussaivladads da pernottar,
da viagiar e da sa nutrir.

Il suandant exempel d’in text infurma-
tiv tracta il tema «La Svizra per l'ureglia»:
‘La Svizra per 'ureglia’ permetta in viadi
auditiv tras tut las regiuns linguisticas da
la Svizra. Ins po mintgamai tadlar ina pro-
va auditiva istorica, leger la transcripziun

Simplamain infurmd meoglior,

vart votaziuns ed elecziuns ed il quiz-on-
line “Tge sas ti da la civica?’

Il suandant exempel d’in text infur-
mativ tracta il tema «Las Naziuns uni-
das»: Dapi I'onn 2002 ¢ la Svizra com-
membra cumplaina da las Naziuns uni-
das (ONU): La s'engascha ella cunzunt
per mantegnair la pasch e la segirezza sin
il mund. La Svizra ¢ daventada com-
membra da PTONU ils 10 da settember
2002. Da 1948 fin 2002 ¢ ella stada ob-
servatura tar ils organs principals da las
naziuns unidas. Ella ¢ er gia stada com-
membra da tut las organisaziuns spezial-
as da 'ONU, da blers fonds, programs
ed instituts ed & s'engaschada la per ils in-
teress da TONU, ch’en er ils interess da
la politica exteriura da la Svizra: promo-
ver e mantegnair la pasch e la segirezza.
Tras quai cl'il pievel ed ils chantuns han
ditg gea a la participaziun a TONU, ¢ la
Svizra da nov er commembra da TONU
principala, pia da la radunanza generala,
nua ch’ella po sengaschar anc pli fitg per
quests interess. Las prioritads tematicas
da la politica svizra da TONU resultan
principalmain or da las activitads ed or
da las iniziativas, tar las qualas la Svizra

correspundenta e la translaziun. Per il ter-
ritori rumantsch én cuntegnids exempels
da Ramosch (vallader), Schlarigna (pu-
ter), Tinizong (surmiran), Pignia (sutsil-
van) e Breil-Danis (sursilvan). Qua la
transcripziun dal document auditiv da
Schlarigna: «Avaunt tuot iin saliid our
d’Engiadina als audituors! Un m’ho gia-
viischo da dir iin pér pleds siilla platta e
que illa tschauntscha d’Engiadin’Ota.
Che dir il cuort temp concess in m’adres-
sand als audituors rumauntschs? Che dir,
scha na profiter darcho iina vouta da l'oc-
casiun spiierta e discuorrer da nossa favel-
la, la lingua da la mamma e da sieus pis-
sers e sia pusiziun, dals prievels chi 'im-
natschan, sias spraunzas?»

La preschentaziun:

ch.ch — il portal svizzer (www.ch.ch
ubain www.svizra.ch)

Dapli infurmaziuns:
chatta.ch/?hiid=192

www.chatta.ch




